
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
রেণু।



প্রেমের বিকাশ।






প্রণয়ের প্রথম জীবনে, তৃপ্তিহীন 

ব্যাকুলতা মাঝে, তুমি থাক নিশি দিন

ক্ষীণ-শিখা ম্লান-আলো প্রদীপের মত;

বাসনা-নিশ্বাসে ত্রস্ত, কম্পিত বিব্রত! 

সহসা একটি ব্যগ্র চুম্বন পরশে 

তুমি জেগে উঠ প্রাণে পূর্ণ পরিতোষে 

চির স্থির শুভ্রালোক উদীপ্ত নয়ন 

বিশ্বব্যাপী জাগরণ রবির মতন! 

সম্পূর্ণ বিকাশ শোভা সমুজ্জ্বল শিখা, 

দূর করে মোহময় স্বপ্ন-কুহেলিকা; 

চিরক্ষুধাতৃষ্ণাতুর স্বার্থের রচনা 

নিত্য আপনারে ঘেরি সুখের কল্পনা, 

ভুলিয়া স্বপন মোহ প্রাণ খানি ভরে 

পবিত্র কামনা জাগে প্রিয় জন তরে।

	        এই পাতাটি অন্য কোনো ভাষায় উপলব্ধ নয়।

